
GOUVÈNÈ CUOMO ANONSE SUNY AP RESEVWA APLIKASYON POU DEZYÈM FAZ PWOGRAM MÈT 

ANSEYAN ETA NEW YORK LA  

 

Gouvènè Andrew M. Cuomo te anonse jodi a State University of New York ap resevwa kounye a 

aplikasyon pou Pwogram Fòmasyon Mèt Anseyan Eta New York la nan sis lòt rejyon, nan kad 

reyalizasyon plan espansyon inisyativ la nan tout eta a. Apre premye seleksyon 104 mèt anseyan ki te 

anonse mwa pase a, genyen anviwon 561 lòt pwofesè atravè eta a ki pral seleksyone pou travay kom 

mèt anseyan nan dezyèm faz aplikasyon sa.  

 

Y ap resevwa aplikasyon pou tout dis rejyon eta a sou entènèt jiska dat 3 janvye 2014 sou  

http://www.suny.edu/MasterTeacher/. 

 

“Ak dezyèm faz aplikasyon sa pou Pwogram Fòmasyon Mèt Anseyan Eta New York la, n ap ouvri inisyativ 

sa bay pwofesè remakab ki soti nan tout dis rejyon eta a ki ale pi lwen pase travay obligatwa yo pou ede 

elèv yo reyisi” te deklare Gouvènè Cuomo. “Ak amelyorasyon travay pwofesè nou yo, nou kapab ede 

elèv nou yo epanoui nan sal klas la epi rete konpetitif sou mache travay la. M ankouraje meyè pwofesè 

kap soti tout kote nan eta a pou yo aplike nan dezyèm faz sa jodi a.” 

 

“Sekirize epi soutni pwofesyonèl nan edikasyon nou yo se yon bagay esansyèl pandan New York ap 

rebati ekonomi li epi prepare timoun jodi yo pou defi ak opòtinite 21yèm syèk yo,” te deklare Rektè 

Zimpher. “Pwogram Fòmasyon Mèt Anseyan an bay pwofesè pi konpetan ak pi briyan yo plis 

ankourajman pou yo kontinye anseye epi pataje konesans yo ak kolèg yo. N ap tann ak enpasyans pou 

pote pwogram lan nan kominote ak lekòl nan tout eta a.” 

 

Gouvènè Cuomo te kreye Pwogram Fòmasyon Mèt Anseyan Eta New York la ane sa pou idantifye, 

rekonpanse, ak sipòte edikatè espè STEM nan tout Eta New York. Premye gwoup 104 pwofesè yo te 

anonse mwa pase. Wòl mèt anseyan yo kòm gid pwofesyonèl ak espè nan domèn lan se kle pou devlope 

kad aktyèl pwofesè esepsyonèl yo ak pou devlope fiti pwofesè konpetan. 

 

Mèt Anseyan pral: 

 

• Resevwa yon peman $15.000 chak ane sou 4 lane pou patisipasyon yo nan pwogram lan (total 



 

Haitian Creole 

konpansasyon:  $60.000 pou chak pwofesè). 

• Enplike nan gide kòlèg yo ak nan opòtinite devlopman pwofesyonèl entansif nan domèn yo pandan 

tout ane akademik la. 

• Travay nan tèt ansanm ak fiti pwofesè ouben sa ki nan kòmansman karyè yo pou favorize yon 

anviwonman pozitif pou nouvo jenerasyon pwofesè STEM yo. 

• Patisipe nan reyinyon gwoup regilye epi dirije ak patisipe nan aktivite devlopman pwofesyonèl pandan 

tout ane a. 

 

Pwofesè pral chwazi nan chak rejyon eta a pou patisipe nan pwogram lan. Kat rejyon ki te lanse otòn sa 

(Mid-Hudson, North Country, Central New York, ak rejyon lwès New York) pral kontinye aksepte 

aplikasyon. Sis nouvo rejyon ap apsete aplikasyon jodi a: Finger Lakes, Mohawk Valley, Capital Region, 

Long Island, ak Southern Tier. Enstriksyon espesyal pou aplike nan pwogram Vil New York la kap 

kowòdone nan tèt ansanm ak Math for America pral disponib sou sitwèb SUNY’s Master Teacher a ak 

sou www.mathforamerica.org nan dat 15 novanm. 

